ՏԵՂԵԿԱՆՔ-ՀԻՄՆԱՎՈՐՈՒՄ
«Համաշխարհային բանկի կողմից ֆինանսավորվող «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային համաձայնագրի շրջանակներում կառուցված շենքերի հետագա տիրապետումն ու տնօրինումն ապահովող միջոցառումների մասին» ՀՀ կառավարության որոշման նախագծի ընդունման անհրաժեշտության
1. Անհրաժեշտությունը. «Համաշխարհային բանկի կողմից ֆինանսավորվող «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային համաձայնագրի շրջանակներում կառուցված շենքերի հետագա տիրապետումն ու տնօրինումն ապահովող միջոցառումների մասին» ՀՀ կառավարության որոշման ընդունումն պայմանավորված է 2011-2015 թվականների ընթացքում Հայաստանի Հանրապետության առողջապահության նախարարության «Առողջապահական ծրագրերի իրականացման գրասենյակ» պետական հիմնարկի կողմից իրականացվող և Համաշխարհային Բանկի կողմից ֆինանսավորվող «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային համաձայնագրի շրջանակներում ՀՀ մի շարք մարզերում կառուցված բժշկական հաստատությունների շենքերի հանձնման և ընդունման ընթացակարգը ՀՀ օրենսդրությամբ սահմանված կարգով կազմակերպելու անհրաժեշտությամբ:
Նախագիծը մշակվել է հիմք ընդունելով Հայաստանի Հանրապետության «Քաղաքացիական օրենսգիրքը, «Պետական ոչ առևտրային կազմակերպությունների մասին» և «Բաժնետիրական ընկերությունների մասին» Հայաստանի Հանրապետության օրենքները:

2. Ընթացիկ իրավիճակը և խնդիրները. Համաշխարհային Բանկի կողմից ֆինանսավորվող Հայաստանի առողջապահական համակարգի արդիականացմանն ու զարգացմանը նպաստող վարկային թիվ 7987-ԱՄ ծրագրի շրջանակներում ՀՀ մարզային բժշկական մի շարք հաստատությունների համար կառուցվել են նոր շենքեր: Կառուցված շենքերը շահառուներին տրամադրվել  է տիրապետման իրավունքով, մինչև ծրագրի շրջանակներում ձեռք բերված գույքի սեփականատերը` Հայաստանի Հանրապետությունը որոշում կայացնի գույքը շահառուներին հանձնելու իրավունքի վերաբերյալ:
3. Տվյալ բնագավառում իրականացվող քաղաքականությունը. Որոշման նախագիծը մշակվել է` հաշվի առնելով շահառու կազմակերպությունների ենթակայության և կառուցված շենքերի հետագա նպատակային նշանակությամբ օգտագործման հանգամանքը վերահսկելու հնարավորությունը: Ըստ այդմ` առաջնորդվելով Հայաստանի Հանրապետության առողջապահության բնագավառում ներկայում իրականացվող քաղաքականության սկզբունքներով և գործող օրենսդրությամբ, որոշվել է նորակառույց շենքերը ամրացնել համապատասխան պետական ոչ առևտրային կազմակերպությունների գտնվելու վայրի մարզպետարաններին` համապատասխան պետական ոչ առևտրային կազմակերպություններին ամրացնելու պայմանով, միաժամանակ, փակ բաժնետիրական ընկերությունների համար կառուցված շենքերը կներդրվեն վերջիններիս կանոնադրական կապիտալներում, իսկ համայնքային ոչ առևտրային կազմակերպությունների համար կառուցվածները` նվիրաբերվեն համայնքներին` համապատասխան կազմակերպություններին ամրացնելու պայմանով:
4. Կարգավորման նպատակը և բնույթը. Առաջարկված ՀՀ կառավարության որոշման նախագիծը վերջնականապես հստակեցնում է ծրագրի շրջանակներում կառուցված անշարժ գույքի  նկատմամբ իրավունքի տեսակը:
5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ առողջապահության նախարարության կողմից, նախագծի մշակման գործընթացում ներգրավվել են ՀՀ ԱՆ «Առողջապահական ԾԻԳ» պետական հիմնարկի համապատասխան մասնագետները:
6. Ակնկալվող արդյունքը. ՀՀ կառավարության որոշման նախագծի ընդունումը կնպաստի վարկային ծրագրի շրջանակներում կառուցված շենքերի պահպանմանը ու նպատակային նշանակությանը համապատասխան շահագործմանը, ինչպես նաև կաջակցի դրանց իրավական կարգավիճակի հստակեցման գործընթացին: 
ՏԵՂԵԿԱՆՔ

«Համաշխարհային բանկի կողմից ֆինանսավորվող «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային համաձայնագրի շրջանակներում կառուցված շենքերի հետագա տիրապետումն ու տնօրինումն ապահովող միջոցառումների մասին» ՀՀ կառավարության որոշման նախագծի  ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Համաշխարհային բանկի կողմից ֆինանսավորվող «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային համաձայնագրի շրջանակներում կառուցված շենքերի հետագա տիրապետումն ու տնօրինումն ապահովող միջոցառումների մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:

«Համաշխարհային բանկի կողմից ֆինանսավորվող «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային համաձայնագրի շրջանակներում կառուցված շենքերի հետագա տիրապետումն ու տնօրինումն ապահովող միջոցառումների մասին» Հայաստանի Հանրապետության կառավարության որոշման նախագծի ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Համաշխարհային բանկի կողմից ֆինանսավորվող «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային համաձայնագրի շրջանակներում կառուցված շենքերի հետագա տիրապետումն ու տնօրինումն ապահովող միջոցառումների մասին» Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:

